Дәрес темасы: Сузык һәм тартык авазлар
Максаты: сузык һәм тартык авазларның ясалышы турында төшенчә формалаштыру.

Дәрес тибы: Уку мәсьәләсе (УМ) кую һәм чишү.

Дәрес барышы
I. Оештыру
· Исәнмесез, укучылар! Хәерле көн сезгә! Бер-беребезгә карап елмаеп, барыбызга да күңел күтәренкелеге, уңышлар теләп татар теле дәресен башлыйбыз.

II. Эшчәнлекне билгеләү.
· Җиһанга бала туа... Ак биләүгә төренгән әлеге сабый әти-әнисенә күпме сөенеч китерә, шулай бит!? Ә ул бала үзенең дөньяга килгәнен ничек белдерә? (тавыш бирә, аваз чыгара)
· Әлбәттә, бик дөрес, бала аваз сала. Ә бит кешеләр генә түгел, тереклек дөньясында хайваннар, җәнлекләр дә дөньяга килү белән төрле авазлар чыгаралар. Нинди мисаллар китерә аласыз?
· Яхшы, ә хәзер, әйдәгез, табигатькә күз салыйк. Урамда кыш.. Әнә яңа яуган кар өстеннән берәү утеп китте. нинди аваз чыгара ул?(шыгыр-шыгыр)  Яз җитә, яңгыр ява, ничек итеп?(шыбыр-шыбыр) Гөрләвекләр ага (челтер-челтер). Тамчы тама (тып-тып)

· Төрле авазларны карап, әйтеп чыктык. Ә бу авазлар барысы да бертөрле әйтеләме? (кайберләрен сузыла, кайберләре юк)
· Инде дәресебезнең темасын да аңлагансыздыр? (Сузык һәм тартык авазлар)
· Рәхмәт, бик дөрес. Ә дәрескә нинди уку мәсьәләсе куярбыз? (Суз. һәм тарт. ав ясалу урыннарын билгеләрбез)
· Бик дөрес, бүгенге дәрестә без Авазлар диңгезе буйлап йөзәрбез, сузык һәм тартык авазлар турында сөйләшербез, Аларның ясалышын билгеләрбез. Дәфтәрләрегезне ачып бүгенге числоны һәм теманы язып куегыз. 
III. Тема буенча эш.
· Алда әйтеп үткәнчә, бүген без сезнең белән Авазлар диңгезе буйлап сәяхәткә чыгабыз. Әйдәгез, көймәләребезгә утырыйк, командирларыбыз әзер, шулай бит.  КОМАНДИРЛАР БЕЛӘН ТАНЫШУ
· Горизонтта ике утрау күренә. Нинди утраулар икән алар? формалары нинди?

· Утрауларда биремнәр дә күп икән. Әйдәгез тиз генә биремнәрне эшләп алыйк.

3 төркем дә  дәфтәрләренә карточкаларда бирелгән сүзләр арасыннан сузык авазларга гына башланган сузләрне күчереп язарга тиеш. Сәяхәт, утрау, көймә, ишкәк, диңгез, алан
4нче төркем кроссворд чишә. 

Мәкальләрдә төшеп калган сүзләрне табыгыз.
1. Инсафлының теле саф
2. Сүз сөйләсәң уйлап сөйлә.
3. Яхшы сүз балдан татлы

4. Китапның белмәгәне юк

5. Халык әйтсә хак әйтә.

Биремәрне эшләргә 1 минут вакыт бирелә. Киңәшләшәбез һәм биремәрне үтибез.
Бирем тикшерелә. Сузык авазлар әйтелә.  ясалышы тикшерелә. Нәтиҗә ясала. 
Димәк Сузыклар тавыштан гына торалар, Аларны әйткәндә һава агымы бернинди тоткарлыкка очрамыйча чыга. Шуңа күрә аларны сузып була.
Әйткәндә, һава агымы авыз куышлыгында бернинди тоткарлыкка очрамый торган авазлар сузык авазлар д.а.
IV. ФИЗКУЛЬТМИНУТКА (КУЗЛӘРНЕ ЯЛ ИТТЕРӘБЕЗ)
· Ә хәзер әйдәгез, икенче утрауга юл тотыйк. Бу утрау да буш түгел, әйдәгез бу авазларны әйтеп карыйк. Тартыклар икәнен нәрсәгә нигезләнеп әйтәсез? 
· Хәзер мин сезгә авазлар таратам.  Бу авазларны әйткәндә тартыклар нинди киртәләргә очрый икән, тикшерәбез. Киңәшләшәбез, һәр командага 0,5 минут вакыт бирелә.

· вакыт чыкты, тәрәзә ягы укучылары авазны дөрес итеп әйтә, ян күршесе киртәләрне әйтә.

· Бирем тикшерелә. Тартык авазлар әйтелә.  ясалышы тикшерелә. Нәтиҗә ясала. Димәк тартык авазлар  тавыштан һәм шаудан торалар. Аларны әйткәндә һава агымы авыз куышлыгындагы төрле тоткарлыкка очрый.  Һава агымы борын куышлыгыннан чыккан очракта бу тартыклар борын авазлары д.а.

· Әйткәндә, һава агымы авыз куышлыгында төрле тоткарлыкларга очрый торган авазлар тартык авазлар д.а.

· Монда да безгә биремнәр әзерләп куйганнар. Дәреслекләрне ачып 317нче күнегүне эшлибез. күнегүне эшләү өчен безгә гади карандашлар, ручкалар кирәк булачак.Мәкальләр бирелгән, күчереп язарга, мәгънәләрен аңлатып беренче сүздәге тартыкларның астына сызарга. 

V. Белемнәрне ныгыту.
Икенче дәрестә сез бу утрауларга төшеп, авазларны тагын да тирәнтенрәк өйрәнерсез. Ә хәзер бүген өйрәнгән белемнәрне ныгыту максатыннан сузык һәм тартык авазлар моделен төзеп карыйк.





Тәрәзә ягында утыручы ян күршеләр сузык авазлар моделен төзи, ишек ягында утыручы ян күршеләр тартык аваз моделен төзи.

1 минут вакыт, эшлэрне алмашабыз, 

Эшләрне тикшерү, бәяләү. Үрнәк модельне карау, чагыштыру. Үзбәя.!
VI. Өй эше бирү.

318нче күнегүне аңлату

VII. Рефлекция.  Йомгак ясау, бәяләү.

